MERI SHACH BAT KA.............

Meri sach bat ka usne yun jabab diya

Ajanabi kah diya or gair ka khitab diya

Chalo chhodo koi or bat bhi karo na ab

Jumala kahke yahi muj pe bana dabab diya.

Butprasht kah kar jamana bulata hai mujhako

Maine tashvir pe uski yun gira nakab diya.

Jindagi kahata hai or mudatto nahi milta

Mila jab bhi ,mujhko sukha gulab diya

Ham dost hai , nahi dosti mara karti kabhi

Bewafai ka apani yeh ushe hishab diya.

Kashide jamal ke tere padega shayar "Deepak"

Hunar khuda ne mujhe yun , tuje hizhab diya.
MAI BIKHAR RAHA HUN..............

Mai bikhar raha hun dost sambhalo mujhko

Motiyo se kahi sagar ki ret na ban jaun

Kahi yeh jamana ne uda de dhul ki manind

Thokare kar de majruh or khun main san jauo

Isse pahale ki duniya kar de mujhe mujh se juda

Chale aao jahan bhi ho tumhe mohabbat ka vasta

Mai bechaniyon ko bahalakar kr rha hu intazar

Tanhaiya bekarar nigahon se dekhti hai rashta

Bahut shatirana tarike se log bat karate hai

Behad talakh aandaj se jahan deta hai aawaz

Mujhe anjam apne mushtkabil ka nahi malum

Kafas me band parinde ki bhala kya ho pravaj

Apni hatheliyo se chhukar meri tapati peshani ko

Reshm si nami de do , bashant ki phuhare de do

Pyar se dekh kar mujhko pukar kar mera nam

Is viran duniya me phir madmast bahare de do

Aa jaao isse pahle ki chirag bujha jaye

Daman umeed ka kahi jindagi chod ne de

Saans jo chalti hai tham kar hasarat ka hath

"Deepak" ka shath kahi roshani chhod ne de
GURUVAR

Apake aashis se , talim se or gyan se

Updesh se, usul se, shar or vyakhyan se

Apraman jivan ko mili paridhi nai, nav disha

Shwate manash patal par savarup vidha ka dhara

Dagamgate kadam ko nek rah di, adhar diya

Shankirn shankuchit budhi ko anant sa vishtar diya

Pahle semal se kapas paschat kapas ko shut kar

Ruai ko aakriti ak or bati sa sundar nam diya

Kabhi aachar se. sadachar se kabhi niyam- dular se

Udandata ko dand dekar hme vikashit kiya , aayam diya

Nirlobh rah dete rahe sab, ne kuch abhilasha rahi

Patra ho jivan me safal shyad yahi asha rahi

Aapake rin she udrin kisi hal ho sakte nahi

Kuch shabad me anushansa kar jazbat kah sakte nahi

Guruvar mere shir par punah aashishmay kar rakh dijiye

"Deepak" jale suraj jaisa itna prakash bhar dijiye
DUAA

Khuda jar de , rashukh or kuvat de

Garur himmat ka todane ki himmat de

Bechan jami ko shukun ki kismat de

Har shun ujala dikhe aisi nur niyat de

Tere dil me garibo ke liye dard bhar de

Surkh rangat teri gair karah jard kar de

Bedar, yatim, lavaris ka sarmaya

Allah is shajar ko jaldi bargad kar de

Tere hatho ko navaje vo hunar se hazar

Naraz ho bhi to nikale bas juba se pyar

Tasvir khud hi bol uthe "Subahn Allah"

Behisab rango me tere aaye shahkar nikhar

Mai dil ki vadiyo se tujko sada deta hun

Gunj jiski sune jahan vo dua deta hun

Mubarak tujko ye din ho mere ahabab ajij

"Deepak" mandir me tere nam ka jala deta hun
EED

Chalo aaj se ak nai mishal ban jayen

Jo andhero me hai unki mashal ban jayen

Jehan me jinke ham chubte hai kanto ki tarah

Kasam le unke hamnapash , hamkhyal ban jayen

Gale milkar mehaj rasam na nibha mere dost

Eed ke or bhi mayene hai jara gaur kar payam

Salamat rahe duniya khuda har bala or burai se

Dua hai ak agar muah se jo nikal gaya salam

Bali ka paigam tu duniya me faila de har sun

Hawao me mila de ishq "O" khulus ka itar

Pyar, Neki, Sukun aur khushiyo ke dikhe jalse

Jidhar bhi dekhe nazar hasti nazar aaye nazar

Sivaiyo ki tarah tallukaat mithe ho jayen

Sahad ki maphik shiriniya aa jaye juban par

Shamma ki tarah jalkar jahan karte rahe roshan

Chal mere dost mere sath aa milkar dua kar

Is Eed ke bad mere ghar har ek din eed ho

Mere vatan me chain "ao" aman ka ho basera

Aaj ki rat "Deepak" chand tahe dil se mubarak

Khusamadid kal ka sawera hai meri eed ka sawera
BUDHAM SHARANAM GACHHAMI

Do pal sukh se sona chahe par nind nahi pal ko aaye

Jee machle hai bechaini se ruh na jane kayo akulaye

Jawala si jlati hai tan me , umeed ho rahi hangami..........

Budham Sharanam Gachhami..............

Man khta hai sab chod dun main par jane kaise chhutega ye

Lalach roj badata jata hai, lagati dariya si tapati ret

Jab puri hoti ak abhilasha ,khud paida ho jati aagami..

Budham Sharanam Gachhami...

Nayano me shul se chubhate hai, sapne jo ab tak kuwaren hai

Kan se chota hai ye jivan or thame sagar kar hamare hai

Pagal shi ghumai rahati hai is chahat me jindagi be- nami....

Budham Sharanam Gachhami

Ishwar har lo man se sari moh - maya jaisi bimari

Lalach ko de do ek kafan, irshya ko beva ki sadi

Main chahu bas manav banna, mangu ek kanthi hari nami..........

Budham Sharanam Gachhami....
AANKH RISTI HAI.................

Aankh risti hai to maan ki jalan mit jati hai

Dukho ke shul nikal jate chubhan mit jati hai.

Jane kaisa gajab jadu hai uske nanhe hatho me

Mujhe chhu leti hai bitiya to thakan mit jati hai

Bahin ki abru par kurbaniyan dastan ho gai

Hawas me bhai ki ab to bahin mit jati hai

Majburiyo me lakire bhi ban jati hai jhurriya

Khushiya aati hai to chehare ki shikan mit jati hai

Hawaye der talak chirago ko jinda rakhti hai

Taak par vrana bahut jaldi aggan mit jati hai

Khatayen chahe ho khud ya riti - rivajo ki

Par saja me kyun har bar dulhan mit jati hai

Farishto ko shyad is bat ka ehsas tak nahi

Jyada aajmaiesho se murido ki lagan mit jati hai

Sulagati raho par chalkar manjil jarur milti hai

Kadam thak jate hai to "Deepak" tapan mit jati hai.
SAMNE KUCHH , PICHHE KUCHH............

Samne kuch, piche kuch or kaha karte hai

Ish sehar me behrupiye raha karte hai

Kisi tarah bas apna bhala ho jaye

Isi vajah se log oro ka bura krte hai

Jinke bas me nahi hota bulandiya chuna

Fhikare vo oro ki phatah par kasa karte hai.

Thokar mat mar inhe aandhero me hi yad aayenge

Suraj dhal jata hai to chirag jala karte hai.

Roshni jitna dabaoge or bahar aayegi

Kahi hatho ke gehro se samunder ruka karte hai

Khatir apano ke mat chhin gair bachho ki khushi

Har bache ke bhitar bhagwan basa karte hai

Ak ajab sa rivaj hai ish sehar me "Deepak"

Log nashe se ,dawao se nasha karte hai
GHAR SE NIKALE TO

Ghar she nikalo to jamane she chupa kar nikalo

Aahat ha ne jara bhi paun daba kar nikalo

Laut aaye shalamat ae ! Khuda vapas ghar me

Kahi chalne se pahle ab ye dua kar nikalo

Rahe maktal bani hai tu kahi bekafan na rah jaye

Isliye hath pe pata ghar ka likhkar nikalo

Ye daur khun ka Phijao me bah rahe nashtar

Ghar ke har shaksh ko seene se laga kar nikalo

Apane hi khun ke hatho me hai khanjar isliye

Royega kaun tujh pe , khud ko rulakar nikalo

Apne saye hi daga de jate "Deepak" akashar

Ho sake to najar sayo se bach kar nikalo

